
Ырӑ вӑрлӑх акса 
хӑварнӑ писатешь

Манӑн алла Алексей Тал- 
вир кӗнеки чи малтан иртнӗ 
ӗм ӗрти 50-м ӗш  ҫул пуҫла- 
мӑш ӗнче лекрӗ . Ун чухне 
эпӗ Вӑта Тимӗрҫенти вӑтам 
шкулта вӗреннӗ, ун ҫумӗнчи 
интернатра пурӑннӑ. Эпир, 
таврари ялсенчен пухӑннӑ 
ача-пӑча, 20 -30  ҫухрӑмра 
вырнаҫнӑ тӑван киле эрне- 
ре пӗрре ҫуран кайса  ку- 
там ккасене  ӗҫм е-ҫим е тул- 
тарса килетпӗр те пӗр тап- 
хӑр лӑпланса пурӑнатпӑр. 
Пушӑ вӑхӑтра ҫул урлӑ, 
ӗлӗкхи чиркӳ ҫуртӗнче выр- 
наҫнӑ ял библиотекине  
ҫӳреттӗм ӗр. Ун чухне вула- 
ма юратман шкул ачине 
курм ан та эпӗ. Хам чӑваш 
кӗнеки  тесен каҫсах каят- 
тӑм, алла лекнине “ шӗкӗлче- 
се х ” тӑраттӑм . Сӑмах май, 
ун чухне чӑваш писателӗсем 
ҫы ракан ҫӗнӗ хайлавсене 
пурне те тенӗ пек вуласа 
ӗлкӗрме пулатчӗ. Пысӑк ка- 
лӑплӑ жанрсем литературӑ- 
ра вӑй илсе пы ратчӗҫ. Ан- 
чах пирӗн библиотекӑра чӑ- 
ваш кӗнекисем  сахалччӗ. 
Пур пеккисене тахҫанах ву- 
ласа тухнӑ. Ҫавӑнпа та эпӗ 
анне хӑйӗн пур-ҫук пенсий- 
ӗнчен канф ет-пӗремӗк туян- 
ма парса янӑ вак укҫана  
чӑвашла кӗнеке  туянма хӑ- 
вараттӑм. Ҫапла пӗррехин- 
че Упи пасарне кайсан Н.О- 
стр о вски н  “Хурҫӑ мӗнле 
хӗ р н ӗ ” чӑваш ла тухнӑ ро- 
манне, К.Ивановӑн “ Юмахӗ- 
с е н е ” , Я .Ухсайӑн “ С ӑсар 
ҫӗлӗкне” / “ Кӗлпук мучи” по- 
эма сы пӑ кӗ /, П .Хусанкайӑн 
“ Ҫ ӗнтерӳ ю рри ” сӑвӑсемпе 
поэм ӑсен пуххине, “ Ялав” 
журналӑн черетлӗ номерне 
туянса таврӑннине ас тӑва- 
тӑп. Асӑннӑ кӗнекесенчен 
хӑш ӗ-пӗри  паян та упра- 
нать.

Ш ӑпах ҫавӑн чух пӗрле 
вӗреннӗ тантӑш  аллинче 
А .Талвирӑн тин ҫеҫ тухнӑ 
“ Манӑн завод” кӗнекине кур- 
сан ӑна М ускавра вырӑсла 
ҫапӑннӑ сӑвӑ техники  ҫин- 
чен калакан кӗнекепе улӑш- 
тартӑм.

Кӗнеки мана килӗш рӗ. 
Часах “Тӑван Атӑл” альма- 
нахра /ж урн ал а  ун чухне 
ҫапла калатчӗҫ/ унӑн пысӑк 
ҫӗнӗ хайлавӗ -  “ Пӑва ҫулӗ 
ҫ и н че ” повеҫӗ  пичетленсе 
тухрӗ.

Ун чухне эпӗ тепӗр  те- 
миҫе ҫултан ҫавӑн пек чап- 
лӑ кӗнеке ҫыракан авторпа 
тӗ л  п у л с а  к а л а ҫ а с с а  
ӗм ӗтленм ен те. Ку ҫапла 
пулса тухрӗ. 1951 ҫулхи 
раш тав уйӑхӗнче зп и р  8- 
мӗш класра вӗренекен шӑл- 
лӑмпа хӑр тӑлӑха тӑрса 
юлтӑмӑр -  анне вилсе 
кайрӗ. П урлӑ-ҫуклӑ пурнӑҫ 
ҫакӑн хы ҫҫӑн пуш ш ех йы- 
вӑрланса ҫитрӗ . Эпир пӗр 
пус укҫасӑр, кил хӳтлӗхӗсӗр. 
Урари ҫӑм атӑ та тахҫанах 
ҫӗтӗлнӗ, унӑн кӗллине юр 
кӗресрен  ҫӗ тӗ к-ҫа тӑ к  лан- 
чашка тултарса ҫеҫ ҫӳретӗп. 
Ю рать-ха анне туяннӑ икӗ 
процентлӑ заемӑн черетлӗ 
вылявӗнче пӗр облигаципе  
пин тенкӗ  укҫа  выляса 
илтӗмӗр. Ҫакӑ мана тата 
шӑллӑма вӗренӳ ҫулне ӑнӑҫ- 
лӑ вӗҫлесе ҫитерм е пу- 
лӑшрӗ. Унсӑр пуҫне шкулти 
учительсем те пулӑшнӑччӗ. 
Вӑтам шкул пӗтернӗ хыҫҫӑн 
манӑн малалла вӗренесси 
ҫинчен ш ухӑш ламалли те 
ҫукчӗ. Ара чи малтан шӑл- 
лӑмш ӑн тӑрӑш м алла-ҫке  -  
вӑтам шкул пӗтерм е унӑн 
тата икӗ ҫул вӗренмелли 
юлнӑ. Эпӗ вара тӳрех рай- 
хаҫата ӗҫе вы рнаҫрӑм . Ку 
вӑхӑт тӗлне манӑн ҫав ха- 
ҫатра калавсемпе сӑвӑсем, 
очерксем пе  тӗрленчӗксем , 
заметкӑсемпе корреспонден- 
цисем кашни номерте тенӗ 
пекех тухса пыратчӗҫ. Мана 
хавхалантарса пулӑш аканӗ 
ун чухне хӑвӑрт ӳссе  пынӑ 
Владимир Садай писатель 
пулнӑ.

Ӗҫшӗн мана кивӗ укҫапа 
330 тенкӗ тӳленё. Тирпейлӗ 
тыткаласан вӑл уйӑх пурӑн- 
ма ҫиткелетчӗ. Анчах япала 
тавраш ӗ е тум тир туянма 
пӗр пус та ю лмастчӗ. Ҫит- 
м еннине ялта вӗренекен

шӑллӑма та пулӑшмалла- 
ҫке. Ҫийӗмре манӑн ҫаплах 
-  аннерен юлнӑ пӗртен-пӗр 
ф уфайка, урара -  кивӗ 
пуш мак. Ҫ авнаш кал эрлӗк 
капланса килнӗ самантра 
сӑвӑ йӗркисем  ҫуралчӗҫ: 
“ Укҫа, у кҫа !.. Ылханлӑ хут 
татки ! Сана пула ҫы нпа-и 
пӑсӑлатӑн, йӗртет, кӳренте- 
рет те эс ҫукки, сана пулах 
выҫӑ та л а р а тӑ н ...” Сӑвӑ 
ҫак йӗркесем пе  вӗҫленчӗ: 
“ Сана пула атте-анне ҫук 
ман. Ылхан сана, тӑрлавсӑ- 
ра, ы лхан!”

-  Ш отландсен классикӗ 
Роберт Бернс темиҫе ӗмӗр 
м аларах ку  й ӗ р ке се н е  
ҫы рнӑ, -  терӗ мана ҫулпа 
аслӑрах тусӑм , хамӑр ял 
ҫынни, отставкӑри офицер, 
ӑна эпӗ хамӑн ҫӗнӗ сӑвва 
вулаттарсан.

-  Пулма пултараймасть!..
-  Пултарать ҫав ...
Часах вӑл мана хӑй вула-

нӑ ҫав сӑвва тупса  ҫырупа 
ярса пачӗ. Чӑнах та, эпӗ 
чуна пырса тивекен сӑвӑри 
хам йӗркесенех палласа 
илтӗм. “ Будь проклят, дья- 
волский л исток! Ты был 
всегда  ко мне ж е с т о к ...” -  
тенӗ унта. Малалла та ҫап- 
лах манӑн чӗрене капланса 
килнӗ ш ухӑш сенех палӑрт- 
нӑ. Сӑввин ячӗ мӗне тӑ- 
рать: “ Надпись на банковс- 
ком билете” . Чӑвашла “укҫа” 
тениех-ҫке ку!

Ҫ а кӑ н  х ы ҫ ҫ ӑ н , хам 
тӗрӗсех ш утланипе хавха- 
ланса, укҫа тӗнчине ылхан- 
са ҫитнӗскер  эпӗ пысӑк 
поэма ҫырма шутларӑм. Ача 
чухне кӳршӗ карчӑкӗ каласа 
кӑтартнӑ мыскара аса килчӗ. 
Ҫапла вара хӗрсех пысӑк 
япалапа ӗҫлеме пикентӗм. 
Еҫрен ывӑнса таврӑннӑ хыҫ- 
ҫӑн та кунсерен вуншар 
йӗркерен кая мар хушӑнса 
пычӗ. Поэмӑн малтанхи ятне 
“Укҫа” тесех ҫырса хунӑччӗ. 
Эпиграфне Р.Бернс сӑввине 
вырӑслах лартнӑччӗ. Кайран 
ку варианта улӑштарма 
тиврӗ. Ятне тӗрлӗрен ҫӗнет- 
се аппаланнӑ хыҫҫӑн “Телей 
сӑ п ки ” ҫинче чарӑнса тӑ- 
тӑм.

Поэма пирки чи малтан 
“ Ялав” журналӑн ун чухнехи 
тӗп редакторӗ  Г.Ефимов 
ӑшӑ хыпар пӗлтерчӗ. Дна 
вӑл килӗш нӗ иккен . Канаш 
памалли пур унӑн: сюжет 
тӗлӗш пе те, уйрӑм йӗрке- 
сем пирки те. Ал ҫырӑвӗпе 
тепӗр хут ҫине тӑрса ӗҫлеме 
тиврӗ . Ҫакӑн хыҫҫӑн вӑл 
редколлеги членӗсене ҫыр- 
лахтарнӑ. Паллӑ поэт Стих- 
ван Ш авли ӑна пы сӑк хак 
панӑ.

“27.IX.57.
Шупашкар.
Анатолий шӑллӑм,салам!
“Пурнӑҫ пӑрӑнӑҫне” /поэма 

ячӗн ҫирӗпленсе ҫитмен вари- 
анчӗсенчен пӗри. -  А.Ю./ вула- 
сатухрӑм. Савӑнтӑм. Маттур!

Пӗлетӗн-и, санран лайӑх 
поэт пулма пултарать. Сӑвӑ 
йӗркисем тарӑннӑн, сарлакан 
сывлаҫҫӗ. Сӑнама, курма, туй- 
ма, сисме пӗлни пур. Поэт ӑспа 
мар,чӗрипе шухӑшлать; ҫав 
паха.

Вырӑнӑн-вырӑнӑн кӗскет- 
меллисем пур кӑна. Тӑк, тӗк 
тенисем чӑрмантараҫҫӗ. Тӗл- 
тӗл йӗрке хӑй йӗрне шӑнӑҫ- 
мастьт.ыт.те.

Поэмуна “Ялава” ярӑпӑр. 
Хитре сӑн хатӗрле. Г.Ефимов 
ҫырса ярӗ, санӑн кунтах килсе 
каймалла пулать пулӗ.

Ӗҫле, тӑрӑш, пуҫу ан ҫав- 
рӑнтӑр. Юлташусене салам.

Стихван Шавли.
Р.5. К.Чулкаҫ темӗн ҫырса 

ярать ав тата”.
Акӑ эпӗ Ш упаш карта. Ал 

ҫырӑвӗнче кӑранташпа аял- 
тан турткаланӑ йӗркесем  
тӗл пулкалаҫҫӗ. Ку -  Шавли 
алли. Ҫапах та нумаях мар 
вӗсем. Редакторё ӑна хӑех 
юсаса тухма пултарнӑ. Ан- 
чах вӑл ал ҫырӑвне тёкӗнсе 
авторне кӳрентересшӗн мар. 
Мана ҫав паллӑ тунӑ йӗрке- 
сене юсаттарма Шупашкара 
“ п ӗ р -и к  кунлӑха” чӗнсе 
илчӗҫ. Эппин, мӗн тери 
хисеплеҫҫӗ  журналӑн ред- 
коллеги членӗсем ҫам рӑк 
автора! Вырӑнти хаҫатҫӑ-

сем акӑ манӑн чипер япала- 
сенех тиркеме кӑна пӑхаҫҫӗ, 
урлӑ-пирлӗ турткаланӑ чух 
та калаҫса тӑм аҫҫӗ. Ятлӑ- 
сумлӑ поэтсем  автортан 
иртсе пӗр йӗркине  те 
тӗкӗнмеҫҫӗ. Епле савӑнмӑн- 
ха!..

Ун чухне ҫак интеллиген- 
тлӑ виҫелӗх, аслӑ юлташ- 
сем автор правине пысӑка 
хурса хисеплени мана кала- 
ма ҫук тӗлӗнтернӗччӗ.

Унччен эпӗ Ш упаш карта 
икӗ хутчен пулса курнӑччӗ 
ӗнтӗ, чӗрӗ писательсене тӗл 
пулман мар. Уйрӑмах ҫам- 
рӑк ҫыравҫӑсен канашлӑвӗ- 
нче пулни асра юлнӑччӗ. Ку 
вӑл -  1956 ҫулхи нарӑс 
уйӑхӗ, М ускавра шӑп та 
шай КПСС XX съезчӗ уҫӑл- 
нӑ ... Халӗ акӑ 1957 ҫул 
пырать. Писательсен ҫурчӗ 
ун чухне Карл М аркс урам- 
ӗнчи 1-мӗш чул керменте 
вырнаҫнӑччӗ. “ Ялав” журнал 
редакцийӗнче мана хапӑл- 
ласах кӗтсе илчӗҫ. Редак- 
тор патне кӗрес умӗн И .Г- 
ригорьевпа Г.Пласкин ҫыра- 
вҫӑсем ларакан хӗсӗк каби- 
нет витӗр иртмелле. Кори- 
дорта чӗрӗ классик -  Лап- 
шу Ҫтаппанӗ ҫинчен юмах 
ҫырса чапа тухнӑ Куҫма 
Чулкаҫ -  куҫ тӗлне пулчӗ.

Куҫма Чулкаҫ ун чухне 
Калинин урамӗнчи икӗ хутлӑ 
кивӗ ҫуртра пурӑнатчӗ. Мӑ- 
шӑрне Сантӑр тесе чӗнет. 
Килӗнче пӗр хӗрӗ пур. Аслӑ 
хӗрӗ, Валя ятли, Ульяновс- 
кра ... тӗрм ере ларать ик- 
кен. Ӑна “ растрата тун и ” 
тесе айӑпласа 25 ҫула хуп- 
са хунӑ пулнӑ. Хӗрӗн инкекӗ 
яланах ашшӗ-амӑшӗн чӗлхи 
ҫинче. Вӑл вӗсене вӑхӑтсӑр 
ватӑлтарнӑ. Ҫакна хӑйсем 
ҫын умӗнче ҫеҫ палӑртас- 
шӑн мар.

Каҫ кӳлӗм Куҫма Чулкаҫ 
таҫта тухса ҫухалчӗ. “ Эпӗ 
час килетӗп. Эсӗ унччен 
кӗнекесем  вула” , -  тесе 
хӑварчӗ вӑл мана. Эпӗ эта- 
ж ерка  ҫинчи кӗнекесене 
тыта-тыта пӑхатӑп. Акӑ “Су- 
нарҫӑ халапӗсен” малтанхи 
кӑларӑмӗ. “ Юратнӑ хӗрӗме, 
Вальӑна” тесе ҫырнӑ халал 
йӗркисем пе  уҫӑлать вӑл. 
Малалли кӑларӑмсенче вара 
ҫав йӗркесене кӑларса пӑ- 
рахнӑ. Сӑлтавне ӑнланмал- 
ла: айӑпа кӗрсен тӑван 
хӗрне те асӑнма ан хӑй... 
Ҫапла, питех те кӑткӑс ик- 
кен вӑл пурнӑҫ.

Куҫма Чулкаҫ ҫӗрле тин 
таврӑнчӗ. Уншӑн Сантӑр 
аппа та пӑшӑрханма пуҫ- 
ларӗ. “Ӑҫта ҫухалчӗ ку 
пирӗн!..” -  текелет. Хӗрӗнкӗ 
килсе кӗчӗ пирӗн кил хуҫи.

-  Ресторанта пултӑм, Тал- 
вире куртӑм. Санӑн поэмуна 
пурте мухтаҫҫӗ. Алексей 
Ф илиппович сан пирки ый- 
тса пӗлчӗ. Ирхине хӑй пат- 
не кӗрсе тухма хуш рё, -  
терӗ ҫакскер.

Алексей Талвир ун чухне 
-  писательсен пуҫлӑхӗ, 
правлени председателӗ. Ку 
хыпар мана савӑнтарчӗ те, 
хумхантарчӗ те. Ирхине вара 
А л е к с е й  Ф и л и п п о в и ч  
пӳлӗмӗн алӑкне пырса шак- 
карӑм.

-  Кӗрӗр, -  илтӗнчӗ лӑпкӑ 
та кӑмӑллӑ сасӑ.

Акӑ эпир алӑ тытса пал- 
лашатпӑр. Мана вӑл темшӗн 
ҫичӗ ҫул Кивӗ Улхашри 
шкулта директорта  ӗҫленӗ 
Григорий Ф едотович О си- 
пова аса илтерет. Пӗвӗ те, 
ҫӳхе тути те, калаҫӑвӗ те 
унӑнни пекех. Сӑнӗ-пичӗ ҫеҫ 
тасарах та интеллигентлӑ- 
рах туйӑнать. Леш ӗ кӑнт- 
тамрах е чеерех чӗлхеллӗ 
пулсан, ку тӳррӗн те кӑмӑл- 
лӑн пӑхать куҫран.

Вӑл ы йтнипе эпӗ хам 
ҫинчен каласа кӑтартатӑп. 
Хамӑн хумханнипе сасӑ 
чӗтрет, куҫҫуле те пытарма 
ҫук, куҫа шӑла-ш ӑла илме 
тивет.

-  Эсӗ лайӑх поэма ҫырнӑ 
теҫҫӗ, -  терӗ Алексей Ф и- 
л и ппо ви ч  мана итлесе  
пӗтернӗ хыҫҫӑн. -  Саламла- 
тӑп! Правлени членӗсемпе 
канашларӑмӑр та хамӑр ен-

чен эпир сире пулӑшма 
ш утларӑмӑр. Халӗ Георгий 
Ефимов патне кӗрӗр те 
Литфондран 500 тенкӗ пулӑ: 
шу ыйтса хут ҫырӑр.

Укҫине Патшалӑх банкне 
хамах кайса илтӗм. Ку ман- 
шӑн чӑнах та калама ҫук 
кирлӗ те пы сӑк пулӑшу 
пулчӗ.

1958 ҫулхи кӑрлач, нарӑс 
тата пуш уйӑхӗсенче “ Ялав” 
журналта поэма ҫапӑнса та 
тухрӗ. Ҫав ҫулах писатель- 
сен черетлӗ съездӗнче тунӑ 
докладӗнче А.Талвир ман 
пирки ырӑпа асӑнма та 
манмарӗ.

1960-1961 ҫулсенче манӑн 
ултӑ уйӑх Хусанта журнали- 
стсен курсӗнче вӗренме 
тиврӗ. Ҫавӑн чухне унта 
чӑвашла тухса тӑнӑ “Хӗрлӗ 
ялав” хаҫат редакцине пыр- 
са ҫӳреттӗм . Пӗррехинче 
Талвире курах кайрӑм. Вӑл 
Хусана пурӑнмаллипех куҫнӑ 
иккен. А.Талвир пырсан Ту- 
тар Писательсен союзӗ ҫум- 
ӗнчи чӑваш секцийӗ  ҫӗнӗ 
вӑйпа ӗҫлеме пуҫларӗ: “Ху- 
с а н ” альманах тухма ты- 
тӑнчӗ, чӑваш хаҫатӗнче ҫам- 
рӑксен сӑввисемпе калавӗ- 
сем ытларах ҫапӑнса пычӗҫ, 
вӗсене малтан ушкӑнпа пу- 
хӑнса сӳтсе явасси йӑлана 
кӗнӗччӗ.

Тӗрлӗ жанрпа ӗҫленипе 
эпӗ “ писатель лаборатори- 
не" сӑлтавсӑр кӗрсе  чӑр- 
мантарма тӑрӑшман. Уявра 
пӗр-пӗрне  саламлама вара 
манман. Эпӗ ун патне рай- 
хаҫатӑн литературӑпа ҫыхӑн- 
нӑ номерӗсене ярса тӑрат- 
тӑм. Ятлӑ писатель пур- 
ҫукш ӑн тав туса ҫырма та 
ӳркенсе  тӑмастчӗ. Акӑ ҫав 
ҫырусенчен хӑш-пӗри:

“ Ҫӗнӗ ҫул саламӗ хӑвна 
та, ҫемйӳне те! Эсӗ Шупаш- 
карта пурӑннӑ пулсан тӑван 
литературӑна ытларах усӑ 
кӳрӗттӗн. Тӑрӑш!

Эпӗ ӑҫта пурӑннӑ пирки 
иккӗленме кирлӗ мар: само- 
летра -  М ускавпа Ш упаш - 
кар хушшинче вӗҫекеннинче 
пурӑнатӑп. Ҫырусем хӑш ад- 
респа ярсан та ҫитеҫҫӗ .

Ырӑ сунса А.Талвир” . Аял- 
та -  М ускав адресӗ.

Писателӗн 60 ҫулхи юби- 
лейӗ тӗлне Хусанта тухнӑ 
“ Сабантуй в Б уинске” пар- 
не-кӗнекере писатель авто- 
граф ӗ. “ Ю ратнӑ Юмана -  
а с ӑ н м а л ӑ х !  А . Т а л в и р .  
29.У.69. Ш упаш кар” , -  тесе 
ҫырнӑ вӑл.

* * *

Кӑҫал Алексей Талвир 
ҫуралнӑранпа 100 ҫул ҫитес 
умӗн эпӗ килти библиотекӑ- 
ра упранакан унӑн кӗнеки- 
сене тепӗр хут алла тыт- 
рӑм. Унӑн ҫутӑ сӑнарӗ куҫ 
умне тухрӗ. Акӑ “ Кӗмӗл 
тӗ п р е н ч ӗ кр и ” ҫамрӑк сле- 
сарь У басников Мишшапа 
унӑн заводри ӗҫтеш ӗсем , 
“ Манӑн заводри” вӑрҫӑ вӑ- 
хӑтӗнче хӑйсен романтика 
ӗмӗчӗсене пурнӑҫланӑ Мик- 
куль Макпашкинпа унӑн тусӗ, 
вӑтам шкул хыҫҫӑн завода 
кайса вырнаҫнӑ Зина Урес- 
метова, вӗсем пекех хӑйсен 
пурнӑҫри вырӑнне тупма 
пултарнӑ тантӑшсен ушкӑнӗ. 
Ирӗксӗрех яланлӑхах иртсе 
кайнӑ телейлӗ ачалӑхпа 
яшлӑх ҫулӗсем аса килеҫҫӗ.

Уйрӑм вырӑнта -  “ Пӑва 
ҫулӗ ҫ и н ч и ” Ахмар Лука 
Сантӑрӗн сӑнарӗ. Вулакан- 
сем унпа аллӑмӗш ҫулсен- 
чех писателӗн “ Ҫамрӑк чух- 
не” калавӗнче паллашнӑччӗ. 
“ Пӑва ҫулӗ ҫинче” повеҫре 
вӑл ӑна уйрӑмах асра юл- 
малла калӑпласа ҫитернӗ. 
Чӑваш ачин ӳсӗм ҫулӗ ҫӑмӑл 
мар. Вӑл ҫӗрш ыври син- 
керлӗ тапхӑрпа тачӑ ҫыхӑн- 
нӑ. Ҫавнашкал лару-тӑрура 
чӑваш ачин кӑмӑлӗ епле 
пиҫӗхсе ҫирӗпленнине ав- 
тор питех те ӗненмелле 
ҫы рса кӑтартнӑ. Ку вӑл -  
Ултавпа Чӑнлӑх хушшинчи 
ӗ м ӗ р х и  к ё р е ш ӳ .  Унӑн 
чӗрӗлӗхӗ паян та палӑрать. 
Ҫавӑнпа писатель калӑпла- 
нӑ ҫак хайлав пӗлтерӗшё 
пирӗн вӑхӑтра та хӑйӗн 
ҫивӗчлӗхне ҫухатмасть.

Кӑларӑма Татьяна КРАСНОВА хатёрленӗ.


